
	നടന്ന ചതികുലയെക്കുറിച്ചു ഓരോ സാക്ഷി
കളെ വിസ്തരിക്കുന്നു. യാക്കൂബ്ഖാന്നു പക്ഷ
മായ പരിചാരകർ തങ്ങളുടെ യജമാനൻ കുടു
ങ്ങി പോകാത വാറു ഓരോ കറ്റുകഥകളെ ഉ
ണ്ടാക്കുന്നു.
ബാല ഹിസ്സാരിന്റെ മതിലുകളേയും അ
തിലുള്ള സകല എടുപ്പുകളേയും ഇടിച്ചു കളയു
ന്നതു കൂടാതെ കിട്ടിയ പത്തു ലക്ഷം റാത്തുൽ
 വെടി മരുന്നിൽനിന്നു ആശുമല്ലാത്തതു ന
ശിപ്പിച്ചു വരുന്നു. 

ശേഷം ഇടങ്ങൾ.—ഒക്തോബ്ര ൧൪
 ൹ മൊംഗൽ സ്ഖിങ്ങ് വാട ഹുസ്സാൻ അഹ്മേ
ദ് ഖേയിൽ എന്ന ഗോത്രങ്ങൾ ആലിഖേയി
ലുള്ള പാളയത്തോടു ചെറുത്തു വന്നു. പാളയ
ക്കാർ നന്നായി ചെറുത്തതു കൂടാതെ കുതിര
 കാൽപടകൾ അവരെ ആക്രമിച്ചു പായിച്ചു
 കളഞ്ഞു. 

പടത്തലവനായ ഗൊഫ് (Gough) വിവി
ധ ആയുധങ്ങളുള്ള സൈന്യവുമായി ഓക്തോ
ബ്ര ൧൪ ൹ ൽ ജലാലാബാദ് നഗരത്തിൽ പ്ര
വേശിച്ചു. കറാച്ചിക്കും സഖരിന്നും ഇടയിൽ
 ലക്കി എന്ന സ്ഥലത്തിലും മൂലസ്ഥാനത്തിന്നും
 രോരിക്കും നടുവിലുള്ള ഖാൻപൂർ എന്ന ഇട
ത്തിലും പോരിന്നായി ചെല്ലുന്ന പടയാളിക
ൾക്കു ആശ്വാസപ്പാളയങ്ങളെ സ്ഥാപിച്ചിരി
ക്കുന്നു. 

കട്ടിയ വാടയിലേ തലവന്മാർ കോയ്മക്കു
 പേറിന്നായി ആയിരം തട്ടു കുതിരകളെ സ
മ്മാനിച്ചിരിക്കുന്നു. ഒക്തോബ്ര ൧൪ ൹ ശത്രു
ക്കൾ ആലിഖേയിൽ പാളയത്തെ ആക്രമിച്ച
 ദിവസത്തിൽ ശതർ ഗൎദ്ദൻ കണ്ടിവാതിലിനെ
യും കയറിപ്പിടിപ്പാൻ നോക്കി. ഈരായിരം
 പേരോളം രണ്ടു പ്രാവശ്യം പീരങ്കികൾ ഇട്ട
 സ്ഥലം വരെക്കും മൂൽപുക്കു എങ്കിലും അവരു


	ടെ രണ്ടു പടക്കൊടിയും ൨൦൦ ആളും പോയ്പോ
യിരിക്കുന്നു. ൨൦ ൹ ആലിഖേൽ ശതർ ഗൎദ്ദൻ
 എന്നീസ്ഥലങ്ങൾക്കിടേയുള്ള അബ്ഘാനർ
 പലവിധം അലമ്പൽ ആക്കി കൊണ്ടേ ശേഷം
 കാബൂൽ ഇംഗ്ലിഷ്ക്കാരുടെ കൈയിൽ വന്നു
 എന്നു നിശ്ചയമായി അറിഞ്ഞപ്പോൾ നാലുദി
ക്കുകളിലേക്കു ചിതറിപ്പോയി.
ഒക്തോമ്പ്ര വ൫ ൹ കന്ദഹാരിന്നടുത്ത ഷാ
ജൂറി എന്ന സ്ഥലത്തിൽ ചൊൽക്കൊണ്ട കവ
ൎച്ചക്കാരനായ സഹേബ് ജാൻ ൨൦൦ കുതിരപ്പ
ടയാളികളും ൭൦൦ കാലാളരും ആയി പാളയം
 ഇറങ്ങിയതു  ഹ്യുഗ്സ് (Hughes) പടത്തലവൻ
 കേട്ടതിനാൽ കൊൎന്നൽ കെന്നടിയെ വിവിധ
 ആയുധങ്ങളോടു അയച്ചു. ശത്രുക്കളെ  ആട്ടി
യ ശേഷം പോൎക്കളത്തിൽ ൪൨ പേരെയും അ
വരിൽ സഹെബ്  ജാന്റെ ഉടലിനെയും ക
ണ്ടെത്തിയിരിക്കുന്നു. 

നൊവെമ്പ്ര ൪ ൹ കന്ദഹാരിൽ വെച്ചു അ
വിടുത്തേ ശ്രേഷ്ഠന്മാർ മുല്ലമാർ കച്ചവടക്കാർ
 എന്നിവരുടെ മുമ്പിൽ വായിപ്പിച്ച പരസ്യ
പ്രകാരം സിൎദ്ദാർ ശേർ ആലിഖാൻ എന്നവ
നെ പുതുക്രമങ്ങളെ നിശ്ചയിക്കുവോളം അംഗ്ല
ക്കോയ്മ കന്ദഹാർ കൂറുപാടിന്റെ വാഴിയായി
 സമ്മതിച്ചിരിക്കുന്നു എന്നു അറിയിച്ചു കൊ
ടുത്തു. 

നൊവെമ്പ്ര ൭ ൹ രണ്ടു മലഗോത്രങ്ങൾ വി
ധിച്ച പിഴയെയും ആൾ ജാമ്യങ്ങളെയും ഏ
ല്പിച്ചിരിക്കുന്നു. 

നൊവെമ്പ്ര ൮ ൹ തലവനായ ബേക്കർ ച
ൎദ്ദെ താഴ്വരയിലുള്ള ഇന്ദിക്കി എന്ന ഗ്രാമത്തെ
 വളഞ്ഞു ൫൦ ദ്രോഹികളെയും ഓരോ ആയുധ
ങ്ങളെയും പിടിച്ചിരിക്കുന്നു. ദ്രോഹികളെ
 കൈക്കൊണ്ട ഗ്രാമക്കാൎക്കു നവധാന്യത്തിന്റെ
 ഒരു പിഴയെ വിധിച്ചിരിക്കുന്നു.

